CONCELLO
DE VIGO

Expediente nimero: 8399-335

CONVENIO PARA REGULAR OS TERMOS DA CONCESION DUNHA SUBVENCION
NOMINATIVA ENTRE O CONCELLO DE VIGO, A AGRUPACION DE CENTROS DEPORTIVOS
E CULTURAIS E A FEDERACION DE PENAS RECREATIVAS “EL OLIVO” PARA A
ORGANIZACION DOS ACTOS DO ENTROIDO 2020.

Vigo, 31 de xaneiro de 2020

REUNIDOS

Dunha parte, dona MARIA DEL CARMEN LAGO BARREIRO, na sua calidade de CONCELLEIRA-
DELEGADA DA AREA DE FESTAS E TURISMO DO CONCELLO DE VIGO, na representacion
legal do mesmo, en virtude do decreto da Alcaldia de 18 e 26 de xufio de 2019, e acordo da Xunta
de Goberno de data 20 de xufio de 2019.

Dona MARIA CONCEPCION ALVAREZ ABALDE presidenta da AGRUPACION DE CENTROS
DEPORTIVOS E CULTURAIS, CIF. G-36.791.291, enderezo social na ria Ecuador n® 34 VIGO, e
namero de inscricion 386/95 no rexistro municipal de asociacidons, na representacién da mesma,
segundo resulta dos seus estatutos e da certificacion do secretario que figura na documentacion
do expediente.

E doutra, D. CAMILO PAIS MARTINEZ, como presidente da Federacion de Pefias recreativas “El
Olivo”, CIF n° G-36.704.666 e enderezo social na praza dos Galegos llustres de Vigo, na
representacion da mesma, segundo resulta dos seus estatutos e da certificacion do seu secretario
que figura na documentacién do expediente.

En adiante, estas duas Ultimas denominaranse "COMISION ORGANIZADORA".

Intervindo as partes coas facultades que os seus respectivos cargos lles confiren, e
recofecéndose mutuamente a capacidade legal suficiente, que din non teren limitada, para o
outorgamento do presente Convenio

MANIFESTAN

1. Que o Entroido é un dos eventos festivos populares mais participativos e de maior arraigo na
cidade de Vigo, no que a cidadania toma a cidade como protagonista € a ria como espazo
privilexiado das festas.

2. Que o Concello de Vigo leva a cabo dende hai anos un labor importante de recuperacion e
impulso desta festividade, mediante a programacion de actividades de animacion socioculturais
diversas, de concursos de comparsas e carrozas, e disfraces, carreira popular do Entroido; cun
amplo programa de actuacions musicais, animacién infantil; pregén, queima do meco, etc..

3. Que no Entroido participan activamente e de forma intensiva diversas entidades con caracter
cultural, social e vecifal, aspecto que vén recollido na propia lexislacion vixente, concretamente no
artigo 72 da Lei 7/1985, de 2 de abril, reguladora das bases de réxime local.

4. Que dende o0 ano 1996 estanse a asinar convenios entre estas entidades e o Concello de Vigo,
cun resultado moi satisfactorio para ambas as partes. Por todo isto, as entidades que forman a
COMISION ORGANIZADORA amdsanse interesadas e dispostas a organizar a programacion da
presente edicion do Entroido na cidade de Vigo.



5. Asi as cousas, o Concello de Vigo no seu vixente orzamento, na partida 3380.480.0002
(convenio Entroido), prevé nominativamente a concesién dunha subvenciéon por importe de
85.000,00 (oitenta e cinco mil) euros para a organizacion do Entroido 2020.

6. Conforme o disposto nos artigos 28.1 da Lei 38/2003, de 17 de novembro, xeral de subvencions
e 26.1 da Lei de Galicia 9/2007, de 13 de xufo, de subvencidons de Galicia, o convenio sera
instrumento adecuado para canalizar as subvencions previstas nominativamente nos orzamentos
da Administracion concedente, os intervenientes concluen o presente convenio ao fin de regular
os termos da concesién da devandita subvencion, cuxo obxecto é a programacion, organizacion e
execucion do Entroido 2020, que se desenvolvera entre os dias 21 e 26 de febreiro en diversos
puntos da cidade.

7. Que o caracter cultural se atopa entre as competencias atribuidas aos municipios no artigo
25.2.m e 127 da Lei 7/1985, de 2 de abril, reguladora das bases do réxime local, € aos municipios
galegos no artigo 80.2.n da Lei de Galicia 5/1997, de 22 de xullo, de administracion local de Galicia.

8. Que a Federacion de Pefias Recreativas “El Olivo” e a Agrupacion de Centros Deportivos e
Culturais non estan incursas en prohibicién para ser beneficiarias das subvencidns obxecto da Lei
de subvenciéns de Galicia, achanse ao corrente das suas obrigas tributarias e fronte a Seguridade
Social e non tefien débedas pendentes con este Concello de Vigo, segundo resulta das
declaraciéns responsables e certificacions que figuran no expediente de referencia.

Polo que, en consideracion ao antes exposto, o Concello de Vigo e as entidades referidas
estabelecen a sua relacién mediante o presente convenio, que sera rexido polas seguintes

CLAUSULAS

Primeira.- O presente convenio ten por obxecto a organizacion da programacion do “ENTROIDO
2020” que se oferta a cidade de Vigo, segundo programa das actividades e bases dos diferentes
concursos que forman parte do expediente n° 8399-335.

Segunda.- A programacion do ENTROIDO 2020 levarase a cabo na cidade de Vigo nos dias e
lugares que aparecen na devandita programacion: do venres, 21 de febreiro ao mércores, 26 de
febreiro de 2020.

A tal fin a producion destas actividades debera suxeitarse as normas e procedementos que se
estabelecen na programacion e bases dos concursos, cumprindo en todo momento os principios
de publicidade e concorrencia.

Terceira.-

1°.- O Concello de Vigo comprométese a conceder directamente a Federacion de Pehas
Recreativas “El Olivo” e a Agrupacion de Centros Deportivos e Culturais, unha subvencién por
importe de 85.000,00 euros para o desenvolvemento das actividades do ENTROIDO 2020, que
se financiara con cargo aos créditos consignados no programa orzamentario da Concelleria de
Festas, na aplicacion 3380.480.0002 (convenio entroido), do exercicio econémico do 2020. A
desagregacion deste orzamento figura no anexo lll deste convenio, segundo o presentado pola
COMISION ORGANIZADORA.

2°.- O CONCELLO DE VIGO aboara a cantidade de 85.000 € como contrapartida deste convenio,
previa presentacion da correspondente solicitude de pagamento, memoria final das actividades
asinadas por ambas as duas entidades, e certificado de conformidade do cumprimento asinado
polo persoal técnico da Concelleria de Festas e Turismo, conforme ao seguinte:

a) Agrupacion de Centros Deportivos e Culturais, CIF G-36.791.291 a cantidade de
44.225,00 € (corenta e catro mil douscentos vintecinco euros) conta n° IBAN ES42 2080
5027 2130 4002 2883 domiciliada na entidade ABANCA, da que é titular a entidade.



b) A Federacion de Penas Recreativas “El Olivo”, CIF G-36.704.666 a cantidade 40.775 €
(corenta mil setecentos setenta e cinco euros) na conta n° IBAN ES09 2080 5077 9330
4001 6285 domiciliada en ABANCA, da que ¢ titular a entidade.

3°.- O Concello de Vigo aboara a sinatura do convenio a Agrupacion de Centros Deportivos e
Culturais, CIF G-36.791.291 na conta conta n° IBAN ES42 2080 5027 2130 4002 2883
domiciliada na entidade ABANCA, da que é titular a entidade, a cantidade de 22.112,50 € (vinte
dous mil cento doce con cincoenta). Este anticipo é necesario para poder levar a cabo as
actuaciéns anteditas e queda condicionado a presentacion e conformidade dos documentos
orixinais que xustifiquen a realizacion da actividade, tal e como se recolle no artigo 34.4. da Lei
38/2003 Xeral de Subvenciéns e na base 38.7 das de execucion do orzamento xeral.

4°.- O Concello de Vigo contratara un Plan de Autoproteccion para o actos do Entroido 2020 ao
amparo do previsto no Decreto 171/2010 e RD 393/2007 polo que se aproba a Norma Basica de
Autoproteccion que esixe o Plan de Autopreccion cando o evento popular supere o aforo de
20.000 persoas.

5°.- O Concello de Vigo contratara dous concertos que teran lugar os dias 21 e 22 de febreiro para
a complementacién da programacién do Entroido 2020.

6°.- Asi mesmo o Concello contratara a produccién técnica necesaria para o desenvolvemento dos
anteditos concertos

Cuarta.-

En cumprimento da obriga imposta polo artigo 14.2.a) da Lei 39/2015 do 1 de outubro, de
Procedemento Administrativo Comun das Administracions Publicas (LPAC) a COMISION
ORGANIZADORA esta obrigada a relacionarse de forma electrénica coas Administracions
Publicas.

Para proceder a xustificacién do cumprimento da finalidade para a que se concedeu a subvencion
€, no seu caso, da aplicacion dos fondos recibidos, debera achegar a conta xustificativa a través
da sede electrénica do Concello de Vigo, por calquera dos mecanismos de identificacion admitidos
na sede electrénica https://sede.vigo.org

A tenor do disposto no artigo. 81 do regulamento da L.X.S. establécese o emprego de medios
electrénicos, informaticos e telematicos para o procedemento de xustificacion das subvencions,
con indicacion dos tramites que deberan ser cumprimentados por via electronica, informatica ou
telematica e os medios electronicos e sistemas de comunicacidon utilizables, que deberan
axustarse as especificacions que se establezan por Orde do Ministerio de Economia e Facenda
(Orde EHA/2261/2007, do 17 e xullo, pola que se regula o emprego de medios electronicos,
informaticos e telematicos (EIT), resultando esixible a achega de facturas electrénicas e/ou copias
dixitalizadas compulsadas das facturas en papel.

A beneficiaria, debera xustificar antes do 1 de novembro de 2020, o cumprimento das condiciéns
impostas e a consecucion dos obxectivos previstos pola concesién da subvencion e, no seu caso,
da aplicacion dos fondos recibidos. A tal efecto, a conta xustificativa a render debera conter:

a) Memoria de actuacion xustificativa do cumprimento das condiciéons previstas no
presente convenio, con indicacién das actividades desenvolvidas dentro do programa,
datos de participacion e asistentes individualizados por evento e por cémputo global,
memoria de prensa, rexistro fotografico e audiovisual e informe de incidencias.

b) Memoria econdémica xustificativa do custo das actividades realizadas, que incorporara:

» Balance econdémico con detalle dos gastos e ingresos finais e desviacions con
relacién ao orzamento inicial.

* Relacién numerada de todos e cada un dos documentos xustificativos que se
acheguen con especificacion da sua data de emision, provedor, obxecto
facturado, importe total do documento, data e forma de pagamento.

* Facturas electronicas e/ou copias dixitalizadas compulsadas das facturas en
papel.



* As facturas deberan recoller o numero de CIF, a data, numero de factura e o
IVE. Os documentos xustificativos haberan de estar datados no periodo
obxecto deste convenio. As facturas cumpriran os requisitos establecidos para
sta expedicion no RD 1619/2012 de 30 de novembro polo que se regulan as
obrigas de facturacion ou as normas sobre a facturacién electrénica
equivalentes. Nestas facturas se computara o gasto acreditado deducindo o
IVE, salvo que se xustifique a exencion do dito imposto. As facturas ou minutas
por prestacion de servizos profesionais deberan conter os mesmos elementos
que os especificados para as facturas e, tratandose de persoas fisicas,
conteran a correspondente retencion fiscal.

 De existiren, relacion detallada de outros ingresos ou subvencions que
financiaron a actividade, acreditando o seu importe, procedencia e a aplicacion
dos ditos fondos as actividades subvencionadas.

No caso de que a Comision organizadora se opofia expresamente a que o CONCELLO comprobe as
Entidades se atopa ao corrente nas suas obrigas fiscais e para coa seguridade social € non sexa
debedora por resolucion de procedencia de reintegro, a beneficiaria debera acreditar estas
circunstancias antes de proceder ao pagamento, o que podera realizar por medio dunha declaracion
responsable, ao abeiro do artigo 31.7.e da LG 9/2007. De non haber tal oposicién expresa, o
CONCELLO recabara estes documentos de oficio, tal como estabelece o artigo 28.2 da Lei 39/2015, de
1 de decembro, do procedemento administrativo comun das administracions publicas.

Quinta.- Seran gastos subvencionables os que de xeito indubitado respondan a natureza da
actividade subvencionada e que se atopan recollidos no anexo |l ao convenio, e se realicen no
exercicio econémico do convenio.

Sexta.- A beneficiaria debera facilitar toda a informacion que lle sexa requirida pola Concelleria de
Festas e Turismo e pola Intervencion Xeral Municipal, Tribunal de Contas e Consello de Contas no
exercicio das suas funciéns de fiscalizacion e control do destino das subvenciéns.

Sétima.- Procedera o reintegro das cantidades percibidas e a esixencia de xuros de demora
desde o pagamento da subvencion ata a data na que se acorde a procedencia do reintegro nos
casos do artigo 33 da LG 9/2007.

Cando o incumprimento da actividade subvencionada se traduza nunha diminucién significativa da
actividade subvencionada, traducible a termos econémicos en funcién do proxecto presentado e o
seu presuposto, que non implique verdadeiro incumprimento do obxectivo da subvencion,
procedera o reintegro da subvencién na mesma proporcion. En todo caso procedera o reintegro
do exceso da subvencion sobre o custo da actividade subvencionada.

A comunicacion destas circunstancias ao Concello debera efectuarse no momento en que se
cofeza e, en todo caso, con anterioridade a xustificacion da aplicacion dada aos fondos recibidos.

Oitava.- A producion e difusidon de material grafico relacionado coas actividades do programa
seran asumidas integramente polo Concello de Vigo.

A difusiéon 6s medios de comunicacion de informacions sobre as actividades programadas (roldas
de prensa, difusidon de noticias, informacions, entrevistas, traballos, etc.) debera estar acordada
coa Concelleria de Festas e Turismo.

Asi mesmo, todo o persoal de organizacion ou relacionado coa mesma debera utilizar o galego
para dirixirse ao publico asistente as actividades do programa, e en todo caso cumprir co
estipulado na Ordenanza Municipal de Normalizacién Linguistica.

Novena.- Esta subvencion sera compatible con calquera outra subvencion ou axuda para a mesma
finalidade procedente de calquera outra administracion ou de entes publicos ou privados, nacionais,
da Unién Europea ou de organismos internacionais.

A beneficiaria debera comunicar ao Concello de Vigo a obtencion doutras subvencions, axudas
ingresos ou recursos que financien a actividade subvencionada. Esta comunicacion debera efectuarse
no momento en que se cofeza e, en todo caso, con anterioridade a xustificacion da aplicacion dada
6s fondos recibidos.



En calquera caso, o importe total da subvencidén ou subvencions non podera superar o da actividade
subvencionada; caso no que se procedera na forma prevista no artigo 34 do Real decreto 887/2006,
de 21 de xufo, polo que se aprobou o Regulamento da Lei Xeral de Subvencions.

Décima.- A beneficiaria debe dar a adecuada publicidade 6 financiamento municipal da actividade
subvencionada mediante a incorporacion do logotipo do Concello de Vigo e da imaxe corporativa
do evento en todos os soportes publicitarios que edite.

Décimo primeira.- Estabelécese a seguinte composicion da comisién ORGANIZADORA, os cales
seran os unicos interlocutores validos da mesma xunto 6 persoal técnico da Concelleria de Festas
e Turismo:

*Pola Agrupacion de Centros deportivos e Culturais: o interlocutor titular dona Maria
Concepcion Alvarez Abalde e o interlocutor suplente: don Pablo Moreiras Gonzalez.

*Pola Federacion de Pefias Recreativas “El Olivo”: o interlocutor titular don Camilo Pais
Martinez e o interlocutor suplente: D. Raul Vila Caride

Asi mesmo, forman parte desta comision en representacion do Concello de Vigo, con funcidns de
supervision, seguimento e control de todo o referente a organizacioén, desenvolvemento o persoal
técnico da Concelleria de Festas e Turismo.

Durante o desenvolvemento das actividades incluidas no programa, o responsabel da comision
ORGANIZADORA estara en permanente contacto co responsable da empresa contratada para a
realizacion e coordinacion do Plan de Autoprotecion e medidas de Emerxencia para as actividades
do Entroido 2020, asi como con todo o persoal despregado, membros de Policia Local, Proteccion
Civil, e servizos de primeiros auxilios presentes.

Asi mesmo, debera estar en permanente contacto co persoal técnico do servizo de Festas da
Concelleria de Festas e Turismo. Para facer posibel este cometido, a organizacién debera dispor
dun minimo de dez intercomunicadores ao seu cargo, ademais de teléfonos mébiles ou outro
sistema de comunicacion similar, en perfecto estado de uso e coa suficiente bateria para garantir
esta funcidn, durante todo o periodo de desenvolvemento da actividade.

Coa periodicidade necesaria, e previa comunicacién cun minimo dun dia de antelacion,
estabeleceranse as reunidons necesarias co obxecto de concretar os criterios organizativos para o
desenvolvemento dos eventos e entrega da informacion escrita precisa acerca da organizacion
dos mesmos.

A comisién presentara na Concelleria de Fesas e Turismo nos tres dias habiles seguintes a
finalizacion do programa, un informe das posibeis incidencias acontecidas antes, durante e
despois do seu desenvolvemento.

Décimo segunda.- As obrigas que asume a COMISION ORGANIZADORA respecto do Concello
son as seguintes:

1. Planificacién, seguimento, execucién e producién integral do programa obxecto deste
convenio, segundo o proxecto, e que foi confeccionado pola comisién organizadora.

2. Achegar a informacion sobre os tipos de espectaculos e actividades previstos e realizar
unha prevision aproximada de asistencia do publico.

3. Comezar as actividades do programa a hora anunciada ¢ publico, comprobar coa
antelaciéon suficiente o correcto funcionamento das instalaciéns e equipamentos e
realizar, no seu caso, as correccions técnicas que resulten necesarias.

4. En canto a instalacion e montaxe das infraestruturas necesarias, deberan ter declaracién
de conformidade do fabricante CE e copia da documentacion da ITV conforme,
correspondente a escenarios mébiles ou documento analogo acreditativo do estado de
idoneidade do mesmo (asinado polo técnico competente).

5. Boletins eléctricos de instalacién (asinados polo técnico competente).

[®))

. Proporcionar toda a infraestrutura e o persoal de organizacion cualificado necesarios para
as actividades comprendidas na programacion obxecto do convenio, ademais de cubrir



os desprazamentos necesarios. Asi mesmo teran que nomear os/as “Xefes/as de
Equipo” encargados da coordinacién das persoas voluntarias inscritas na Oficina
Municipal de Voluntariado, (ata oito xefes de equipo por entidade). Con respecto as
persoas voluntarias teran que estar rexistrados na Oficina Municipal de Voluntariado.
Asi mesmo levaran durante o desenvolvemento das actividades nas que participen, en
concreto durante o concurso de comparsas e carrozas do dia 22 de febreiro , o chaleco
identificativo da Oficina Municipal de Voluntariado. Tanto o persoal contratado polas
entidades, como as persoas voluntarias da Oficina Municipal de Voluntariado teran
prohibido o consumo de alcohol e tabaco durante o desenvolvemento das actividades
recollidas no programa.

7. Comprobar o dia anterior e 0 mesmo dia do desfile do concurso de comparsas e carrozas
que a altura da iluminacién do Entroido 2020, permite 0 paso das carrozas e mais de
calquera elemento de animacion inscritos nas comparsas.

8. Responsabilizarse fronte a calquera dano que se cause a terceiros con ocasion do
desenvolvemento da actividade, asumindo a contratacién dunha pdliza de seguro de
responsabilidade civil que atenda calquera accidente ou incidencia que se poida producir en
relacion ao desenvolvemento dos eventos; a comision ORGANIZADORA entregara ao
Concello copia da pdliza e do recibo correspondente, nos dias previos ao inicio da festa.

9. Obter todos os permisos e autorizacidns necesarios para a realizacién desta actividade,
especialmente cumprir os requisitos para a tramitacion de eventos e festas populares
esixidos pola oficina de seguridade e mobilidade trala entrada en vigor da Lei 10/2017, de 27
de decembro, de espectaculos publicos e actividades recreativas de Galicia.

10. Cumprimento do establecido no Plan de Autoproteccion para o actos do Entroido 2020
ao amparo do previsto no Decreto 171/2010 e RD 393/2007 polo que se aproba a Norma
Basica de Autoproteccién que esixe o Plan de Autopreccién cando o evento popular supere
o aforo de 20.000 persoas.

11.En cumprimento coa disposicién adicional cuarta da Lei 9/2013, de 19 de decembro, de
emprendemento e competitividade de Galicia relativa a Festas e verbenas populares
organizadas por agrupacions o asociacions de vecifios/as o por comisiones de festas: As
festas e verbenas populares organizadas por agrupaciéns o asociacions de vecifos/as o por
comisiones de festas requeriran a presentacion dunha declaracion responsable dirixida ao
Concello e formulada polos representantes da agrupacion, asociacién o comision na que se
relate o programa das actividades a realizarse e suas caracteristicas. A declaracion tera que
acompafarse do compromiso de contratacion dun seguro previsto na normativa en materia
de espectaculos publicos e actividades recreativas de Galicia o documentacién acreditativa
da disponibilidade do mesmo.
Se as actividades contemplan a montaxe de instalacions suxeitas a declaracién responsable
0 a licencia a que se refiren os artigos 40 e 42, esta sera presentada o solicitada pola persoa
titular da instalacion.

12. Realizar as contrataciéns necesarias para o desenvolvemento do programa:

a) Animacions de ruas (murgas, charangas e grupos de animacion)

b) Organizacion da Carreira Popular do Entroido: inscricidons, organizacion, entrega de
dorsais, disfusion do regulamento, dotacion dos medios materias € humanos necesarios
para o desenvolvemento de evento e pagamento dos premios por categorias.

c) Contratacién da sinalizacion e valados de seguridade, cortes de tréafico, estrutura para
persoas con mobilidade reducida, punto de encontro de nenos perdidos, megafonia, luces
e son, intercomunicadores, plataforma- escenario de 8 x 6 metros como minimo e calquera
outra necesaria para o desenvolvemento do programa.

d) Deseno, realizacién e instalacién do Meco.

e) lluminacién ornamental para os espazos adicados ao Entroido 2020.

f) Escenografia do pregoén, sentenza, xuizo, velorio e enterro do Meco.

g) Obradoiros e actividades ludicas da programacion infantil.

h) Decoracion do espazo para o desenvolvemento dos concursos.

i) Servizos de cruz vermella.

i) Megafonia e iluminacion.



k)Reportaxe fotografica.l)Agasallos aos membros dos xurados.
m)Calquera outro gasto necesario para o bo desenvolvemento do programa.

13. Devolver os equipamentos cedidos polo Concello e os lugares onde se desenvolvan as
actividades nas mesmas condicions da entrega. As perdas ou deterioros destes materiais ou
instalacions seran restituidas pola comision ORGANIZADORA, dentro do periodo de
vixencia do presente convenio.

14. Comunicar os posibeis cambios no programa que se puidesen producir, antes do seu
comezo, para recabar a correspondente conformidade do persoal técnico do Servizo de
Festas as posibles modificacions. Asi mesmo, deberan comunicar, a maior brevidade
posibel, calquera incidencia acontecida durante o desenvolvemento do programa
(necesariamente deberase remitir informe escrito do feito acontecido por parte dos
responsables da comision).

15. Asumir todos os seguros relativos as infraestruturas, actividades e espectaculos que se
incluen no programa e que procedan segundo a lexislacidon vixente: responsabilidade civil,
accidentes, etc, para dar resposta as posibeis incidencias que se produzan durante o seu
desenvolvemento e que seran total responsabilidade das entidades asinantes. As entidades
presentaran copia destes seguros antes da sinatura do presente convenio.

16. Cumprir os horarios maximos de finalizacibn de actividades e espectaculos
estabelecidos pola normativa da Xunta de Galicia. Asi mesmo, deberan cumprir co
estipulado na Lei de Ruidos de Galicia, asi como nas ordenanzas municipais e outra
lexislacion ao respecto.

17. Presentar na Concelleria de Festas e Turismo a memoria de execucion, contendo a
programacion desenvolvida, datos de participacion e asistentes, recursos utilizados,
avaliacion, balance de gastos e ingresos finais, relacion detallada dos gastos executados
cos datos do emisor da factura, CIF/NIF, data e importe con todos os impostos incluidos e
retencions que proceda aplicar, memoria de prensa, rexistros fotografico e audiovisual,
incidencias).

18. Darlle a programacién a maior difusion posibel, utilizando os mecanismos habituais da
Concelleria de Festas e Turismo, e respectando a imaxe corporativa do Concello de Vigo.

19. Xestionar e aboar os dereitos de autor que se xeren como consecuencia desta
programacion (salvo os concertos que seran por conta do Servizo de Festas)

20. Organizar a distribucion dos diferentes elementos que comporien o desfiles-concurso de
comparsas, concursos de disfraces infantil e adultos, carreira popular e enterro do Meco
nos lugares de concentracion e percorrido estabelecidos.

21. Asumir todos os gastos de producion e entrega dos premios derivados dos diferentes
concursos de comparsas, carrozas, disfraces previstos, conforme as bases e que se
achega ao expediente e no presuposto_anexo | a este convenio.

22. A comision organizadora procurara sempre que sexa posible solicitar varios orzamentos
para cada contratacion que se realice, co obxecto de debatelos na comision e escoller a
opcidn mais vantaxosa, material grafico, animacion infantil e material escenogréafico.

Décimo terceria.- As obrigas que asume o Concello de Vigo son as seguintes:

1. O Concello de Vigo comprométese a achegar as cantidades mencionadas na clausula
terceira puntos 1, 2 e 3, para financiar a realizacion do programa do ENTROIDO 2020,
segundo o presuposto que figura no anexo lll.

2. O servizo de Festas da Concelleria de Festas e Turismo xestionara a presenza do
persoal dos diferentes servizos municipais necesarios para a producién dos eventos, en
particular os servizos de Policia Local, Proteccién Civil e Bombeiros, asi como a xestion
de todas aquelas acciéns que se derivan da reserva das instalaciéns municipais
necesarias. Asi mesmo o servizo de Festas tera contratado un Plan de Autoprotecion e
de Medidas de emerxencias para o desenvolvemento da programacién do Entroido



2020.

3. Determinara os xurados dos concursos de comparsas e facilitara na medida do posibel a
tramitacion interna de todos os permisos e autorizacidns municipais necesarios para a
realizacién das actividades do ENTROIDO 2020 recollida na programacion.

Décimo cuarta.- A participacion en todas as actividades previstas no programa do Entroido 2020
seran gratuitas e dirixidas 6 publico en xeral, limitandose unicamente ao aforo dos recintos e
espazos onde se leven a cabo.

Décimo quinta.- O mecanismo de seguimento da execucidén deste convenio estabelécese con
base nas memorias e informes que presente a comision organizadora e da presenza do persoal
técnico da Concelleria de Festas e Turismo nas propias actividades que se determinen.

Décimo sexta.- As entidades beneficiarias poderan subcontratar con terceiros ata un porcentaxe
maximo do 70% do importe da actividade subvencionada.

Décimo sétima- O presente convenio tera vixencia anual ata o 31 de decembro de 2020 e non
sera prorrogabel.

Décimo oitava- A concelleira delegada de Festas e Turismo queda facultada para resolver as
posibeis controversias derivadas da execucién e interpretacion deste convenio, asi como para
tomar iniciativas que contribuan ao seu cumprimento e desenvolvemento.

Décimo novena.- Canto as infraccidons e sancidons en que poida incorrer as entidades beneficiarias
da subvencion a que se refire este convenio e procedemento para a sla apreciacion e imposicion,
estarase ao disposto no Titulo IV da Lei de Galicia 9/2007 e na Lei 39/2015, de 1 de outubro, do
Procedemento Administrativo Comun das Administracions Publicas para o exercicio da potestade
sancionadora.

Vixésima. — As entidades beneficiarias estan informadas de que os seus datos e os do seu
representante seran incorporados aos ficheiros municipais; de que a finalidade da sua recollida é
a instruciéon do procedemento para a concesion da subvencion obxecto do presente convenio, a
practica das publicacions, comunicacions e notificacions de obrigado cumprimento, o seguimento
e comprobacion da actividade subvencionada e demais actuacions previstas na Lei de Galicia
9/2007 en orden & conclusién do proceso subvencional, polo que a sua achega é obrigatoria.

Os ditos datos seran tratados e protexidos de acordo co previsto na Lei 39/2017, Lei organica
3/2018 de 5 de decembro, De Proteccion de datos persoais e garantia dos dereitos dixitaus,
sendo responsable do seu tratamento o Servizo de Festas. A beneficiaria podera exercer os
dereitos de acceso, rectificacion, cancelacion e oposicion ante o Servizo de Festas do Concello de
Vigo.

Vixésima primeira.- En cumprimento do estabelecido na resoluciéon de 10 de decembro de 2015,
da Intervencién Xeral da Administracién do Estado pola que se regula o proceso de rexistro e
publicacién de convocatorias de subvencions e axudas no Sistema Nacional de Publicidade de
Subvenciéns, e en aplicacion dos principios recollidos na Lei 19/2013, de 9 de decembro, de
transparencia, acceso a informacion publica e bo goberno, a Base de Datos Nacional de
Subvenciéns operara como sistema nacional de publicidade das subvencions. A tales efectos, e
para garantir o dereito dos cidadans a cofecer todas as subvencions convocadas en cada
momento e cara a contribuir aos principios de publicidade e transparencia, a Intervencion Xeral da
Administracion do Estado publicara na sua paxina web as subvencions concedidas, segundo o
estabelecido na Lei 38/2003 de 17 de novembro, xeral de subvencions artigo 20.4 e 20.8.b.

Vixésimo segunda.- A concesién da subvencion obxecto do presente convenio rexerase pola Lei
38/2003 do 17 de novembro, xeral de subvencions e o Real decreto 887/2006, de 21 de xuho, polo
que se aprobou o seu regulamento, nos seus preceptos basicos; a lexislacion basica do estado en
materia de réxime local; a Lei de Galicia 9/2007, de 13 de xufio, de subvenciéns de Galicia; os
preceptos non basicos da Lei 38/2003 e do RD 887/2006; polos pactos que se contefien neste
convenio; as Bases de Execucion dos vixentes orzamentos municipais e as restantes normas de
dereito administrativo, e no seu defecto, as normas de dereito privado.

E, en proba da sua conformidade, firman o presente convenio, por triplicado exemplar, en Vigo, no
lugar e data que se indican

POLO CONCELLO DE VIGO:

A concelleira delegada da Area de Festas e Turismo
Maria del Carmen Lago Barreiro

POLA COMISION ORGANIZADORA:

Agrupacion de Centros Federacién de Pefas recreativas
Deportivos e Culturais “El Olivo”

Maria Concepcién Alvarez Abalde Camilo Pais Martinez



